[image: image1.jpg]


PAGE  
Сектор за Локален Економски Развој 
ПРОГРАМА ЗА МЕЃУНАРОДНА СОРАБОТКА НА 

ОПШТИНА КАВАДАРЦИ ЗА 2018 година

	
	2018

	
	Општина Кавадарци
Локална самоуправа



	

	


Предлог
Врз основа на член 50 став 1 точка 6 од Законот за Локална Самоуправа (, Сл. Весник на РМ,, бр.5/2002) член 113 став 1 точка 2 од Статутот на Општина Кавадарци  ( ,,Сл. Гласник на општина Кавадарци,, бр.8/2005), Градоначалникот на Општина Кавадарци му предлага на Советот на Општина Кавадарци на седницата што ќе се одржи на ден ________2017 година, да донесе  
ПРОГРАМА ЗА МЕЃУНАРОДНА СОРАБОТКА НА 

ОПШТИНА КАВАДАРЦИ ЗА 2018 година

1. Рамка на програмата
1.1. Вовед

Поаѓајќи од заложбите на Градоначалникот и Советот на Општина Кавадарци за побрз одржлив развој на Општина Кавадарци и меѓународна афирмација со оваа Програма се утврдуваат активностите за 2018 година  на меѓународно поле.

Програмата за меѓународна соработка предвидува продолжување и зацврстување на веќе остварените контакти со побратимените и пријателските градови на Општина Кавадарци, како и изнаоѓање на нови пријателски градови за идна соработка, со цел продолжување и изнаоѓање на нови бизнис партнери кои што ќе придонесат за поуспешно градење на стопанските капацитети во нашиот град.

Досега Општина Кавадарци во склоп на својата меѓународна соработка остваруваше односи со своите меѓународни партнери преку конвеционални методи на соработка и тоа најчесто со учество на општинска делегација и средби на претставници на општинските органи. Треба да се напомене дека не е мал и бројот на наше учество и представување на меѓународните културни манифестации преку културно-уметничките групи и друштва. Но сепак отсуствува делот каде соработката може да се продлабочи и да премине од конвенционална и социо-културна соработка на повисок степен. Во таа насока оваа програма главно е фокусирана кон зајакнување на економско-стопанска соработка со збратимените и пријателски градови.
1.2 Предложен пристап
Во 2018 година меѓународната соработка покрај интезивирањето на културната соработка и конвенционалните посети ќe сe фокусира и на зајакнувањето на можностите и реализација на конкретни проекти со збратимените и градовите пријатели на Кавадарци. 
· Искористување на веќе добро поставените бизнис релации и воспоставување на нови

· Интензивирање на административната размена на искуство и знаење 

· Продолжување на учеството на наши културно-уметнички друштва на настани од меѓународен карактер.
· Употреба на интернетот како алатка за туристичка презентација на општината

· Поголема афирмација на администрацијата при остварување на нови контакти и продлабочување со веќе постоечките со цел подобро искористување на информациите за развојните проекти од побратимените европски градови и одржување на континуитет со истите.
· Проширување на бројот на збратимени и пријателски градови на Општина Кавадарци
· Зајакнување на постоечката соработка и воспоставување на соработка со институции здруженија и асоциации од странство.
	2. Опис на програмата 


2.1.     Генерална цел: 

Подигнување на соработката со збратимените градови на повисоко ниво во насока на зајакнување на бизнис релациите помеѓу стопанските субјекти, како и можност за збратимување со други градови и иницирање на бизнис соработка со истите. 
2.1.1. Цели :

·      Искористување на меѓународната соработка на Општина Кавадарци за можност за воспоставување на нови или продлабочување на веќе воспоставените бизнис врски со пријателските и збратимените градови.
· Искористување на веќе воспоставените релации и продлабочување нa соработката со збратимените и пријателски градови преку заедничко учество во проекти финансирани од Европката Унија.
· Продолжување на прекуграничната соработка со Грција преку реализација на заеднички проектни активности.
· Зајакнување на капацитетие преку размена на искуства помеѓу различни сектори со акцент на општинската администрација;

· Туристичко-стопанска и културна презентација на Кавадарци 
2.1.2 Активности
За раелизација на целите во оваа програма, активностите генерално се поделени во четири категории:
· Зајакнување на соработката со збратимени градови.
· Зајакнување на соработката со партнерски градови.
· Зајакнување на соработката со пријателски градови.
· Зајакнување на соработката со институции здруженија и асоциации од странство.
· Започнување на соработка на различни нивоа со други градови од странство
Соработката и активностите за секој град односно институција се посебно разработени и усогласени врз основа на досегашната соработка и заедничко разбирање со истите.
· Зајакнувањето на соработката со збратимените градови.
Овој вид на соработка ќе се реализира преку следните активности:

Соработка со збратимениот град – Добрич-Република Бугарија 

· Културна соработка и меѓусебно информирање и размена на искуства на двете општини;
-  Бизнис средби и посети;
· Учество на делегација од Добрич на општинскиот празник на Кавадарци; 
· Делегација од Општина Кавадарци предводена од Градоначалникот, членови на Советот и стопанственици, при  посета  празникот на Општина Добрич – 25 Септември.
Соработка со збратимениот град – Панаѓуриште – Република Бугарија 

Понатамошната соработка ќе биде насочена кон зацврстување на културната соработка помеѓу општините како и соработка изразена во областа на образованието и економијата;
· Посета на бизнисмени од Панаѓуриште во Кавадарци;

· Учество на делегација од Кавадарци на општинскиот празник на Панаѓуриште – 1-ви Мај.
Соработка со збратимениот град – Ковин – Република Србија
Општина Кавадарци има воспоставено контакти со општина Ковин преку традиционалната размена на културни друштва и преку соработка на Црвениот крст на двата града.
· Културна соработка со фолклорните ансамбли од Кавадарци; 
· Размена на искуства и посети на НВО-Црвен Крст;
· Посета на општинскот празник на Ковин 26 Јули;
· Посета на делегација од Општина Ковин на општинскот празник во Кавадарци.
     Соработка со збратимениот град - Горни Милановaц –Република Србија

Продолжува зацврстувањето на веќе воспоставена соработка со градот Горни Милановац кои ќе резултираат со изнаоѓање на можности и области за заеднички настап на Општина Кавадарци пред Програмите на  Европската Унија, преку организирани посети и примена на стекнати позитивни искуства. Исто така соработката помеѓу двете општини ќе се продлабочува и преку: 
· Организирање посети и средби со стопанственици и бизнисмени од двата града;
· Културна соработка на фолклорните ансамбли;
· Развивање на побратимството на основните училишта во Горни Милановац и  Кавадарци и организирање натпревари;
· Размена на искуства помеѓу двата града;
· Учество на Делагацијата од Горни Милановац на општинскиот празник на Кавадарци.
  Соработка со збратимениот град – Бољевац – Република Србија 

Општина Кавадарци има воспоставено контакти со Општина Бољевац преку размена на ученици од Основните и Средните училишта.
· Поматамошната соработка со Општина Бољевац ќе се одвива на полето на воспоставување економска соработка преку поврзување на стопанственици на двете општини како и размена на културни друштва и продлабочување на кутлураната соработка на фолклорните групи; 

· Посета на општинскиот празник на Бољевац 10 Септември;
· Посета на Делегација од Бољевац на општинскиот празник на Кавадарци.
Соработка со збратимениот град - Рожаје – Црна Гора 

Соработката со  Општина Рожаје во 2018 година ке биде насочена кон:

· Организирање на посети и средби помеѓу бизнисмени од двете општини;
· Заеднички активности во областа на културата и спортот;
· Продолжување на соработката и размена на искуствата помеѓу основните училишта во двете Општини;
· Учество на делегацијата од Рожаје на општинскиот празник на Кавадарци. 

· Посета на општина Рожаје по повод одбележување на општинскиот празник на градот.
· Размена на искуства во работата на двете општини.
Соработка со збратимениот град – Плевен – Република Бугарија
Општина Плевен и Општина Кавадарци, можат да ја продлабочат добро воспоставената соработка преку искористување на европските фондови и заедничко конкурирање, со тоа што од Општина Плевен ќе ги искористиме искуствата и предностите кои ги имаат како земја членка на Европската Унија и пристапот до директните фондови кои и се ставени на располагање:
· Организирање на посети и средби помеѓу бизнисмени од двете општини во непосредни бизнис контакти или учество на саеми во Плевен и Кавадарци;
· Културна соработка на учество на нашиот фолклорен ансамбл во  Плевен; 

· Партенерско учество во проекти на регионална соработка на ниво администрација;

· Учество на делегацијата од Плевен на општинскиот празник на Кавадарци и на винарии од Плевен на винскиот фестивал во рамките на Тиквешкиот гроздобер;

· Посета на Плевен на општинскиот празник на градот и на денот на чествувањето на жртвите на слободата на Плевен; 
· Размена на искуства во работата на двете општини.

Соработка со збратимениот град - Перник-Република Бугарија


Понатамошната соработка со Општина Перник ќе биде насочена кон:

· Зацврстување на соработката во областа на економијата како и соработка помеѓу општините изразена во областа на културата; 

· Организирање на посета на стопански субјекти од Перник во Кавадарци на кој ќе им бидат презентирани потенцијалите и можноста за соработка со бизнис секторот од нашата општина; 

· Работна посета и размена на искуства на државни службеници од двете општини;
· Културна соработка преку меѓусебно учество на карневалски групи;
· Учество на Делегација од Перник на општинскиот празник на Кавадарци;
· Посета на  општинскиот празник на Перник.

        Соработка со збратимениот град – Кемал Паша, Измир – Република Турција

Општина Кавадарци ќе ја продолжи соработката со Општина Кемал Паша како една од најаразвиените општини од Измир. Понатамошната соработка со општина Кемал Паша ќе биде насочена кон:

· Зацврстување на соработката во областа на економијата како и соработка помеѓу општините изразена во областа на културата; 

· Организирање на посета на стопански субјекти од Кемал Паша во Кавадарци на кој ќе им бидат презентирани потенцијалите и можноста за соработка со бизнис секторот од нашата општина; 

· Работна посета и размена на искуства на државни службеници од двете општини;
· Културна соработка преку меѓусебно учество на карневалски групи;
· Учество на Делегација од Кемал Паша на општинскиот празник на Кавадарци;
· Посета на  општинскиот празник на Кемал Паша.

            Соработка со збратимениот град Насауд, Република Романија

Интензивните релации и остварената соработка во претходните години на полето на меѓународната соработка помеѓу Општина Кавадарци и Општина Насауд продолжуваат и во текот на следната година и тоа преку:
· Зацврстување на соработката во областа на економијата како и соработка помеѓу општините изразена во областа на културата;
· Културна соработка преку меѓусебно учество на карневалски групи;
· Учество на Делегација од Кавадарци на општинскиот празник на Општина Насауд; 
· Учество на Делегација од Насауд на општинскиот празник на град Кавадарци;

· Размена на искуства во работата на двете општини.

            Соработка со збратимениот град Макарска, Република Хрватска
. Имајќи го во предвид членството на Република Хрватска во Европската Унија и нивната улога во процесот на поддршка на Република Македонија кон членството во Европската Унија и Нато, нашата соработка со Општина Макарска би продолжила во размена на искуства од областа на локалната самоуправа. Понатамошната соработка со Општина Макарска ќе биде насочена кон:
· Зацврстување на соработката во областа на економијата како и соработка помеѓу општините изразена во областа на културата;
· Културна соработка преку меѓусебно учество на карневалски групи;

· Учество на Делегација од Кавадарци на општинскиот празник на Општина Макарска;
· Учество на Делегација од Макарска на општинскиот празник на град Кавадарци;
· Размена на искуства во работата на двете општини.
· Зајакнувањето на соработката со партнерските градови
Едеса - Воден - Република Грција
Партнерските односи со Воден од регионот Пела, Република Грција се воспоставени со склучување на договор со Општина Едеса и општина Кавадарци за реализација на заеднички проекти за погранична соработка, а следуваше и  изготвување на неколку заеднички проекти во изминатите години од областа на локалниот економски развој. Преку проектните активности кои ги има Општина Кавадарци со Општина Воден ќе се продлабочи соработката од областа на културата, економскиот развој, туризмот и образованието. Ќе биде продолжена соработката во културата преку меѓусебно учество на карневалските групи и соработката по ИПА 2 Програмата за 2018. 
· Зајакнувањето на соработката со пријателските градови
Птуј - Република Словенија

Интензивните релации и остварената соработка во претходните години на полето на меѓународната соработка ги насочуваат активностите да се одвиваат на повисоко ниво со Општина Птуј. Имајќи ја во предвид улогата на Република Словенија како членка на Европската Унија во процесот на поддршка на Република Македонија кон членството во Европската Унија и Нато, нашата соработка би продолжила во размена на искуства од областа на локалната самоуправа. Тоа би се однесувало на аплицирање пред Европските фондови за проекти кои би значеле унапредување на квалитетот на животот на граѓаните, подигнување на стандардите со цел приближување на условите во земјите од Европската Унија, заедничко застапување за реализација на проекти во областа на екологијата, културна соработка-организирање на посети во функција на запознавање и размена на културни искуства, размена на млади од двете општини, размена на карневалски групи и нивно учество на Тиквешкиот Гроздобер.

Понатамошаната соработка ќе биде насочена кон:

· Покренување на Иницијатива од Советот на општината или Комисијата за меѓународна соработка за развивање на добрите партнерски односи во побратимување на двете општини;  

· организирање на посети и средби во делот на развој на стопанството и бизнисот;
· воспоставување на релации за извоз на грозје, вино и ракија;
· посета и на административна делегација со цел размена на искуство;
· културна соработка;
· учество на карневали.  

Исмаил -  Република Украина 

Понатамошните контакти со Општина Исмаил ќе доведат до зацврстување на пријателството и соработката изразена во потпишаната спогодба помеѓу двата града со можност за понатамошно развивање на соработката во областа на стопанството за пласман на вино во Исмаил и пошироко во Украина, преку размена на работни групи од стручни лица за деловна соработка, организирање на посета на стопански субјекти од Исмаил со бизнисмени од нашиот град и пошироко од Македонија, организирање на саем во Кавадарци за презентација на производи од Украина на македонскиот пазар.

 Сиерпц- Република Република Полска

 
Општина Сиерпц и Општина Кавадарци низ досегашните реализирани средби во главно се фокусираа кон развој на образованието и потпишаа Меморандум за соработка со ОУ Гоце Делчев-Кавадарци каде е предвидено заедничко учество во проекти финансирани од европски фондови.

Идните активности на Општина Кавадарци би се насочиле кон:

· Зајакнување на соработката со Општина Сиерпц преку потпишување на официјален документ за збратимување; 

· Продлабочување на веќе воспоставената релација на нашите културно уметнички друштва;
· Организирање на посети.
 Општина Конак-Измир Република Турција
Воспоставување пријателски односи со општината Конак ќе овозможат зацврстување на пријателството и соработката помеѓу двата града со можност за понатамошно развивање на соработката во облста на стопанството и културата.. Планирано е продлабочување на соработката со македонската заедница која живее таму, меѓусебни  посети по повот културни настани и манифестации.
Опшина Саратов – Република Русија
Воспоставување пријателски односи со општината Саратов ќе овозможат зацврстување на пријателството и соработката помеѓу двата града со можност за понатамошно развивање на соработката во областа на стопанството и културата. Понатамошните контакти со Општина Саратов ќе доведат до зацврстување на пријателството и соработката на двете општини.
Општина Мор – Република Унгарија
Интензивните релации и остварената соработка во претходните години на полето на меѓународната соработка ги насочуваат активностите да се одвиваат на повисоко ниво со Општина Мор. Во текот на изминатата година, наша делегација беше во посета на Општина Мор. Воспоставување пријателски односи со Општината Мор ќе овозможат зацврстување на пријателството и соработката помеѓу двата града со можност за понатамошно развивање на соработката во областа на стопанството и културата. 
· Зајакнување на соработката со институции, здруженија и асоциации од странство
Освен соработката со партнерските градови, Општина Кавадарци во аплицирањето по наредните повици за прекуграничната соработка со Грција по програмата ИПА 2- компонента ќе воспоставува соработката со здруженија, инситуции и асоциации за аплицирање на проекти.
2.1.3
Очекувани резулати

· Зајакнување на соработката  со збратимени градови; 

· Зајакнување на соработката со  градовите пријатели на Кавадарци;
· Зајакнување на соработката со здруженијата, асоциациите и иснтитуции од странство;
· Реализиран организационен престој на делегации во Кавадарци;

· Реализирани средби и утврдени конкретни активности;

· Продолжување на прекуграничната соработка со општините во соседна Грција.

· Разменување на искуства помеѓу администрациите со збратимените градови;

· Реализирано учество на претставниците на културно уметнички друштва, групи и индивидуални уметници на значајни културни и спортски манифестации;

· Зголемување на бројот на  релациите помеѓу бизнис секторот од Општина Кавадарци и  странски стопански субјекти

3. Организација на Програмата         

На интензивирањето на меѓународната соработка покрај Градоначалникот  и Советот на општината,  вработените во општинската администрација ќе бидат вклучени во сите процеси на взаемна посета и размена на искуства со збратимените и пријателските градови на Кавадарци. Ова иницијатива е од особена важност за оддржување на постојаните контакти помеѓу вработените во администрацијата, со што би се овозможило полесен пристап до информации за развојни проекти што европските градови ги добиваат како членки на Европската унија, преку обезбедување на континуитет на релациите и комуникацијата помеѓу вработените во општините.

Исто така со особена важност е Советот на општината  активно да учествува со свои иницијативи и предлози во продлабочувањето на меѓународната соработка и развивање.
4. Реализација  на програмата
Спроведувањето на програмата ја реализира Градоначалникот и Советот на Општина Кавадарци во релација со Комисијата за меѓународна соработка.

Кординацијата во спроеведувањето и реализирањето на меѓународната соработка со збратимените и градовите пријатели на Кавадарци пред се во јавната, стопанска и културната сфера на соработка ќе ја врши Секторот за локален економски развој. 
Составот на делегации го утврдува Градоначалникот на општината во соработка со Претседателот на Советот .
Конкретните активности на делегациите при прием и посета на градовите опфатени во Програмата согласно зацртаните цели и активности, Комисијата за меѓународна соработка ќе ги утврдува пред секој настан, а за истите активности делегацијата да доставува писмен извештај за реализираната посета. 
Активностите за размена на карневалските групи со градовите кои имаат карневали ќе се координираат во солгасност со добиените покани. Следниве карневалски групи ќе учествуваат на поканите за учество во карневалите на пријателските и побратимените градови: 

· Џоламари Бегниште
· Џоламари с.Сопот
· Џоламари с.Ресава

· Фолклорен ансамбл,,Тиквеш”
· Балетско студио ,,Венус”
Планираните средства за реализацијата на програмските активности се во износ од 530.000 денари и истите се предвидени во буџетските ставки:
· АО (Совет на Општина) 420.210 - 200.000   денари

· ДО (Градоначалник)       420.210 - 110.000   денари

· Е0 (Администрација)      420.210 - 120.000   денари
· Г1 (Договорни услуги)    464.990 – 100.000   денари

Завршни Одредби
Програмата влегува во сила осмиот ден од денот на објавувањето во ,,Службен Гласник на Општина Кавадарци,,.

